
Annotatsiya. Maqolada O‘zbekiston oliy ta’lim tizimida pedagogik resurs taqsimotining hozirgi holati milliy 
reytingning talaba-o‘qituvchi nisbati (SFR) indikatori bo‘yicha e’lon qilingan rasmiy ma’lumotlar asosida tahlil qilinadi. 
Empirik baza milliy reytingda baholangan 172 oliy ta’lim tashkilotini (169 kuzatuv) qamrab oladi va tanlama emas, 
populyatsiya hisoblanadi. Kruskal-Wallis testi to‘rt toifa (amaliy, tibbiyot, ijtimoiy-gumanitar, ijodiy-sport) o‘rtasidagi 
farqlarning yuqori darajada ahamiyatli ekanini ko‘rsatdi (H=62,33; p<0,001; ε²=0,36), post-hoc taqqoslashlarda 
barcha juftliklar ahamiyatli chiqdi. Tizim bo‘yicha tengsizlik ko‘rsatkichlari yuqori: Jini=0,410, variatsiya koeffitsiyenti 
94,5%, D9/D1=5,79. Olingan natijalar asosida PF-58-son Farmon doirasidagi moliyalashtirish mexanizmi uchun 
toifaviy differensial chegaralarning uch zonali modeli taklif etiladi.

Kalit so‘zlar: oliy ta’lim, talaba-o‘qituvchi nisbati, pedagogik resurs, milliy reyting, differensial tartibga solish, 
Jini koeffitsiyenti, Kruskal-Wallis testi.

Аннотация. В статье анализируется распределение педагогических ресурсов в системе высшего 
образования Узбекистана на основе официально опубликованных данных индикатора соотношения «студент-
преподаватель» (SFR) национального рейтинга. Эмпирическая база охватывает 172 вуза (169 наблюдений) 
и представляет собой генеральную совокупность. Тест Краскела-Уоллиса выявил высокозначимые различия 
между четырьмя категориями вузов (H=62,33; p<0,001; ε²=0,36); все парные сравнения значимы. Показатели 
неравенства высоки: Джини=0,410, коэффициент вариации 94,5%, D9/D1=5,79. Предложена трёхзонная 
модель дифференцированных пороговых значений для механизма финансирования в рамках Указа PF-58.

Ключевые слова: высшее образование, соотношение студент-преподаватель, национальный 
рейтинг, дифференцированное регулирование, коэффициент Джини.

Abstract. The article analyses the distribution of teaching resources across Uzbekistan’s higher education 
system using officially published data on the student-faculty ratio (SFR) indicator of the national ranking. The 
empirical base covers 172 higher education institutions (169 observations) and constitutes the full population rather 
than a sample. The Kruskal-Wallis test reveals highly significant differences across the four institutional categories 
(H=62.33; p<0.001; ε²=0.36), with all pairwise comparisons significant. System-wide inequality is substantial: 
Gini=0.410, coefficient of variation 94.5%, D9/D1=5.79. A three-zone model of category-specific differential 
thresholds is proposed for the performance-based funding mechanism under Decree PF-58.

Keywords: higher education, student-faculty ratio, national ranking, differential regulation, Gini coefficient, 
Kruskal-Wallis test.

K I R I S H
So‘nggi yillarda O‘zbekiston oliy ta’limi jadal massifikatsiya bosqichini boshdan kechirmoqda: talabalar 

soni 1,6 milliondan oshdi, oliy ta’lim tashkilotlari tarmog‘i yangi davlat muassasalari, tez o‘sayotgan 
nodavlat sektor va xorijiy filiallar hisobiga ikki yuzdan ortiq birlikka kengaydi. Qamrovning bunday o‘sishi 
tizim oldiga sifatni saqlash masalasini keskin qo‘yadi, chunki ta’lim sifati nafaqat infratuzilma va dasturlar, 
balki har bir talabaga to‘g‘ri keladigan akademik e’tibor bilan ham belgilanadi. Talaba-o‘qituvchi nisbati 
(student-faculty ratio, SFR) - mana shu e’tiborning eng sodda va xalqaro miqyosda eng keng qo‘llanadigan 
o‘lchovidir.

2026-yilgi islohotlar paketi ushbu ko‘rsatkichga bevosita huquqiy maqom berdi. Vazirlar Mahkamasining 
3783-son qarori bilan tasdiqlangan nizomga muvofiq SFR oliy ta’lim tashkilotlari milliy reytingining indikatorlaridan 
biri sifatida yuritiladi [3]; Prezidentning PF-58-son Farmoni esa davlat moliyalashtirishini, jumladan, talaba-
o‘qituvchi nisbati parametriga bog‘lashni nazarda tutadi [1]. Shu tariqa SFR statistik ko‘rsatkichdan moliyaviy 
oqibatli boshqaruv parametriga aylandi. Biroq bunday bog‘lash qanday chegaralar asosida amalga oshirilishi 
kerakligi - yagona umumtizim chegarasimi yoki toifaviy differensial chegaralarmi - ochiq ilmiy va amaliy savol 
bo‘lib qolmoqda.

Mazkur maqolaning maqsadi - milliy reytingning rasmiy e’lon qilingan SFR indikatori ma’lumotlari asosida 
pedagogik resurs taqsimotining tizim darajasidagi diagnostikasini o‘tkazish va uning natijalaridan kelib 
chiqib, differensial tartibga solish chegaralarini asoslashdir. Tadqiqot savollari quyidagicha: (1) SFR oliy ta’lim 
tashkilotlari va toifalar bo‘yicha qay darajada notekis taqsimlangan? (2) Toifalar o‘rtasidagi farqlar statistik 
jihatdan ahamiyatlimi? (3) Aniqlangan taqsimot xususiyatlaridan PF-58 mexanizmi uchun qanday chegaralar 
kelib chiqadi?

M A V Z U G A  O I D  A D A B I Y O T L A R  T A H L I L I
Xalqaro adabiyotda reytinglar va ularning indikatorlari ta’lim siyosatining faol vositasiga aylangani 

atroflicha o‘rganilgan. Ijtimoiy o‘lchovlarning “reaktivligi” - o‘lchov obyekt xatti-harakatini o‘zgartirishi - 
fundamental mexanizm sifatida asoslangan [7], reyting-ko‘rsatkichlarning resurslarga qattiq bog‘lanishi tashkiliy 
o‘zgarishlarni intizomga soluvchi, ayni paytda nomaqbul rag‘batlarni kuchaytiruvchi omil ekani ko‘rsatilgan 
[8]. Reytinglarning siyosat vositasi sifatidagi imkoniyatlari va xatarlari maxsus tahlil qilingan [11, 12], jahon 
darajasidagi universitetlarni shakllantirish uchun zarur resurs kontsentratsiyasi masalalari alohida yo‘nalishni 
tashkil etadi [9, 10].

Post-sovet mintaqasi bo‘yicha tadqiqotlar reytinglarning majburlovchi va me’yoriy izomorfizm mexanizmlari 
orqali milliy siyosatga singishini hujjatlashtirgan [13, 14]; Qozog‘iston, Rossiya va O‘zbekiston oliy ta’lim 
boshqaruvidagi transformatsiyalar qiyosiy o‘rganilgan [15], O‘zbekistonda ta’lim sifatini ta’minlash tizimining 
modernizatsiyasi alohida tavsiflangan [16]. Shu bilan birga, O‘zbekiston oliy ta’lim tizimida pedagogik resurs 
taqsimotini butun tizim ko‘lamida, rasmiy indikator ma’lumotlari asosida miqdoriy diagnostika qilgan ishlar bizga 
ma’lum emas; milliy reytingning joriy etilishi bunday tahlil uchun birinchi marta yaxlit empirik asos yaratdi. 
Mazkur maqola aynan shu bo‘shliqni to‘ldirishga qaratilgan.

T A D Q I Q O T  M E T O D O L O G I YA S I
Ma’lumotlar manbai – O‘zbekiston Respublikasi Prezidenti Administratsiyasi huzuridagi Ta’lim sifatini 

ta’minlash milliy agentligi tomonidan e’lon qilingan milliy reytingning talaba-o‘qituvchi nisbati indikatori 
bo‘yicha rasmiy natijalar (2026) [4]. Baza to‘rt toifadagi 172 oliy ta’lim tashkilotini qamrab oladi: amaliy 
(40), ijtimoiy-gumanitar (106), tibbiyot (14), ijodiy-sport (12); shtatida professor-o‘qituvchisi qayd etilmagan 
uch muassasa hisob-kitoblardan chiqarilgan (n=169). Ta’kidlash joizki, bu tanlama emas, milliy reytingda 
baholangan tashkilotlarning to‘liq populyatsiyasidir: shu bois statistik testlar bosh to‘plamga ekstrapolyatsiya 
uchun emas, kuzatilgan farqlarning tasodifiy taqsimlanish gipotezasiga zidligini baholash uchun qo‘llanadi. 
Reyting qamroviga kirmagan muassasalar (idoraviy va ayrim maxsus OTMlar) tahlil chegarasi sifatida qayd 
etiladi.

Tahlil ketma-ketligi quyidagicha. Avval toifalar kesimida tavsifiy statistika hisoblanadi. Taqsimot shakli 
Shapiro-Wilk, dispersiyalar bir xilligi Levene testi bilan tekshiriladi; ularning natijalariga ko‘ra toifalararo farqlar 
noparametrik Kruskal-Wallis testi bilan, juftlik taqqoslashlar Mann-Whitney testi (ko‘p taqqoslash uchun 
Holm tuzatishi) bilan baholanadi, effekt hajmi epsilon-kvadrat (ε²) orqali ifodalanadi. Taqsimot tengsizligi Jini 
koeffitsiyenti, variatsiya koeffitsiyenti, dessil nisbati (D9/D1) va Lorenz egri chizig‘i yordamida o‘lchanadi. 

Nihoyat, toifalar ichidagi kvartil va persentil chegaralari asosida differensial tartibga solish zonalari taklif etiladi. 
Barcha hisob-kitoblar dasturiy skriptlar asosida bajarilgan va takrorlanuvchandir.

Bitta metodik chegarani alohida qayd etamiz: SFR qiymati bilan ayni indikator bali o‘rtasidagi bog‘liqlik 
tahlilga kiritilmadi, chunki ball nisbatdan bevosita hisoblanadi va bunday korrelyatsiya konstruksiyaga ko‘ra 
trivialdir. SFR bilan reytingning yakuniy integral natijasi o‘rtasidagi bog‘liqlikni baholash yakuniy reyting 
ma’lumotlari e’lon qilingach, alohida tadqiqotda amalga oshiriladi.

T A H L I L  V A  N A T I J A L A R
Tavsifiy statistika (1-jadval) toifalar o‘rtasidagi chuqur tafovutni darhol namoyon etadi: ijodiy-sport toifasida 

mediana 7,1 ni, tibbiyotda 12,7 ni tashkil etgani holda, amaliy toifada 21,3 ga, ijtimoiy-gumanitar toifada esa 
31,0 ga yetadi. Butun tizim bo‘yicha o‘rtacha (33,8) medianadan (23,5) sezilarli yuqori - taqsimot kuchli o‘ngga 
qiyshaygan bo‘lib, cheklangan sonli yuqori qiymatlar o‘rtachani yuqoriga tortadi. Eng katta ichki xilma-xillik 
amaliy toifada kuzatiladi (CV=132,3%), bu yakka ekstremal qiymat (244,0) ta’siri bilan bog‘liq; eng bir jinsli toifa 
- tibbiyot (CV=35,2%) (1-jadval).

1-jadval. SFR indikatorining toifalar kesimidagi tavsifiy statistikasi. Manba: [4] asosida muallif hisob-kitoblari.

Toifa n O‘rtacha Mediana SD CV, % Min Maks Q1 Q3 Jini

Amaliy 40 27,0 21,3 35,8 132,3 7,8 244,0 17,7 24,0 0,323

Ijodiy-sport 11 8,4 7,1 4,5 53,6 2,0 15,7 5,5 11,4 0,287

Ijtimoiy-gumanitar 104 41,8 31,0 31,2 74,6 8,6 140,1 21,3 48,0 0,367

Tibbiyot 14 14,0 12,7 4,9 35,2 9,4 27,6 11,8 13,4 0,156

Butun tizim 169 33,8 23,5 32,0 94,5 2,0 244,0 16,9 36,6 0,410

Taqsimot shakli testlari parametrik tahlil shartlari bajarilmasligini ko‘rsatdi: Shapiro-Wilk testi amaliy 
(W=0,289), ijtimoiy-gumanitar (W=0,784) va tibbiyot (W=0,725) toifalarida normallikni rad etdi (p<0,001), 
Levene testi dispersiyalar bir xilligini rad etdi (p=0,012). Shu bois toifalararo farqlar Kruskal-Wallis testi 
bilan baholandi va yuqori darajada ahamiyatli chiqdi: H=62,33; erkinlik darajasi 3; p<0,001. Effekt hajmi 
ε²=0,36 - bu «katta effekt» mezonidan ancha yuqori bo‘lib, toifa mansubligi SFR variatsiyasining muhim 
qismini izohlashini bildiradi. Post-hoc taqqoslashlar (2-jadval) yanada muhim natija berdi: Holm tuzatishidan 
keyin ham barcha olti juftlik farqi ahamiyatli - ya’ni to‘rt toifa bir-biridan ajralgan to‘rt alohida rejimda faoliyat 
yuritmoqda (1-rasm).

2-jadval. Juftlik taqqoslashlar natijalari (Mann-Whitney, Holm tuzatishi). Manba: muallif hisob-kitoblari.

Taqqoslanayotgan juftlik U statistikasi p (Holm) Xulosa

Amaliy - Ijodiy-sport 424,0 <0,001 ahamiyatli

Amaliy - Ijtimoiy-gumanitar 1139,0 <0,001 ahamiyatli

Amaliy - Tibbiyot 471,5 <0,001 ahamiyatli

Ijodiy-sport - Ijtimoiy-gumanitar 21,0 <0,001 ahamiyatli

Ijodiy-sport - Tibbiyot 33,5 0,018 ahamiyatli

Ijtimoiy-gumanitar - Tibbiyot 1340,0 <0,001 ahamiyatli

1-rasm. SFR taqsimoti toifalar kesimida (logarifmik shkala). 
Manba: [4] asosida muallif tomonidan tuzilgan.

Tengsizlik o‘lchovlari tizim darajasidagi assimetriyani miqdoran muhrlaydi. Butun tizim bo‘yicha Jini 
koeffi  tsiyenti 0,410 ga teng; dessil nisbati D9/D1=5,79 - yuqori dessildagi muassasada o‘qituvchi zimmasidagi 
yuklama quyi dessildagidan qariyb olti barobar og‘ir. 56 muassasada (33%) SFR respublika o‘rtachasi (30,3)
dan, 21 tasida (12%) 60 dan, 10 tasida (6%) esa 100 dan yuqori. Lorenz egri chizig‘i (2-rasm) mutlaq tenglik 
chizig‘idan sezilarli chetlanadi. Toifalar ichidagi tengsizlik ham bir xil emas: tibbiyotda taqsimot ancha tekis 
(Jini=0,156), ijtimoiy-gumanitar toifada esa eng notekis (Jini=0,367) - aynan shu toifada eng yuqori qiymatlar 
jamlangan (2-rasm).

2-rasm. SFR taqsimotining Lorenz egri chizig‘i (n=169). Manba: muallif hisob-kitoblari.

Aniqlangan qonuniyatlardan amaliy xulosa kelib chiqadi: to‘rt toifa statistik jihatdan to‘rt alohida rejim ekan, 
ularga yagona umumtizim chegarasini qo‘llash metodik jihatdan asossizdir - ijodiy-sport toifasi uchun me’yoriy 
hisoblangan qiymat ijtimoiy-gumanitar toifa uchun erishib bo‘lmas, ijtimoiy-gumanitar toifaning o‘rtacha qiymati 
esa tibbiyot uchun inqiroz belgisi bo‘lur edi. Shu asosda toifalar ichidagi kvartil va persentil chegaralariga 
tayangan uch zonali differensial model taklif etiladi (3-jadval): toifa uchinchi kvartili (Q3) ichidagi qiymatlar 
me’yoriy zona, Q3 dan to‘qsoninchi persentilgacha (P90) - ogohlantirish zonasi, P90 dan yuqorisi - kritik zona 
sifatida belgilanadi. Joriy taqsimotda kritik zonaga jami 18 muassasa to‘g‘ri keladi (3-jadval).

3-jadval. PF-58 mexanizmi uchun taklif etilayotgan toifaviy differensial 
chegaralar (joriy taqsimot asosida). Manba: muallif ishlanmasi.

Toifa Me’yoriy zona (≤Q3) Ogohlantirish zonasi (Q3-
P90) Kritik zona (>P90) Kritik zonadagi 

OTMlar

Amaliy ≤ 24,0 24,0-29,8 > 29,8 4

Ijodiy-sport ≤ 11,4 11,4-14,7 > 14,7 1

Ijtimoiy-gumanitar ≤ 48,0 48,0-84,6 > 84,6 11

Tibbiyot ≤ 13,4 13,4-20,1 > 20,1 2

Natijalar uchta talqin qatlamiga ega. Birinchidan, toifalararo farqlarning barqaror va yirik ekani tasodif 
emas, faoliyat tabiatidan kelib chiqadi: ijodiy-sport va tibbiyot yo‘nalishlarida ta’lim jarayonining individual-
amaliy xarakteri past nisbatni obyektiv taqozo etadi, ijtimoiy-gumanitar yo‘nalishlarda esa ommaviy ma’ruza 
formati yuqori nisbatga imkon beradi. Biroq kuzatilayotgan qiymatlar bu obyektiv farqning oqilona chegarasidan 
chiqib ketgan holatlarni ham qamrab oladi: ayrim muassasalarda bir o‘qituvchiga yuzdan ortiq talaba to‘g‘ri 
kelishi individual ishlash, amaliy mashg‘ulotlar sifati va ilmiy rahbarlik imkoniyatlarini keskin cheklaydi. Bunday 
qiymatlar asosan tez kengaygan nodavlat segmentda va ayrim filiallarda jamlangani massifikatsiyaning sifat 
nazorati bilan hamqadam bormaganidan dalolat beradi.

Ikkinchidan, xalqaro tajriba o‘lchov ko‘rsatkichini moliyaga bog‘lashning ikki tomonlama tabiatidan 
ogohlantiradi: bunday bog‘lash xatti-harakatni tez o‘zgartiradi, lekin ko‘rsatkichni «bezash» va maqsad siljishi 
xavfini ham keltirib chiqaradi [7, 8]. SFR holatida bu xavf o‘qituvchilarni rasmiy shtatga formal kiritish, ammo 
real yuklamani o‘zgartirmaslik ko‘rinishini olishi mumkin. Shu bois taklif etilayotgan model chegaralarni jazolash 
vositasi emas, monitoring va tabaqalashtirilgan qo‘llab-quvvatlash vositasi sifatida qo‘llashni nazarda tutadi: 
kritik zonadagi muassasalar uchun avvalo sabablar tahlili (kontingent tarkibi, o‘rindoshlik amaliyoti, hisobga 
olish sifati) o‘tkazilishi, moliyaviy choralar esa tasdiqlangan hollarda bosqichma-bosqich joriy etilishi maqsadga 
muvofiq.

Uchinchidan, chegaralarning kvartil-persentil asosda belgilanishi ularning o‘z-o‘zini yangilab borishini 
ta’minlaydi: taqsimot yaxshilangani sari zonalar chegarasi ham siljiydi, ya’ni model statik me’yor emas, dinamik 
benchmark sifatida ishlaydi. Bu yondashuv 3783-son nizomning yillik reyting sikli bilan tabiiy uyg‘unlashadi 
[3] va PF-58 mexanizmining 2027-yildan kuchga kirishigacha bo‘lgan davrda chegaralarni aprobatsiya qilish 
imkonini beradi [1].

X U L O S A  V A  T A K L I F L A R
Tadqiqot O‘zbekiston oliy ta’lim tizimida pedagogik resurs taqsimotining birinchi tizim ko‘lamidagi, rasmiy 

indikator ma’lumotlariga asoslangan diagnostikasini taqdim etdi. Asosiy xulosalar: (1) to‘rt toifa statistik jihatdan 
to‘rt alohida rejimni tashkil etadi - barcha juftlik farqlari ahamiyatli, effekt hajmi katta; (2) tizim darajasidagi 
tengsizlik yuqori (Jini=0,410; D9/D1=5,79) va asosan ijtimoiy-gumanitar toifaning yuqori dumida jamlangan; (3) 
shu sharoitda yagona umumtizim chegarasi asossiz bo‘lib, toifaviy differensial yondashuv zarur.

Amaliy takliflar sifatida quyidagilar ilgari suriladi: PF-58 mexanizmida SFR parametrini toifaviy uch zonali 
model (me’yoriy ≤Q3, ogohlantirish Q3-P90, kritik >P90) asosida qo‘llash; kritik zonadagi muassasalar bo‘yicha 
moliyaviy choralargacha majburiy sabab tahlilini joriy etish; chegaralarni har yillik reyting sikli bilan qayta 
hisoblab borish; shtat hisobiga olish metodikasini (asosiy shtat va o‘rindoshlikni farqlash) yagona standartga 
keltirish. Keyingi tadqiqot yo‘nalishi sifatida SFR ning reyting yakuniy natijalari bilan ko‘p omilli bog‘liqligini 
baholash hamda OTM darajasidagi talaba va o‘qituvchilar mutlaq sonlari asosida resurs taqsimotining to‘liq 
Lorenz-tahlilini o‘tkazish belgilangan.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz566

2026-yil, avgust. 8-son, I-qism

F O Y D A L A N I L G A N  A D A B I Y O T L A R  R O ‘ Y X A T I
1. O‘zbekiston Respublikasi Prezidentining 2026-yil 10-apreldagi «Oliy ta’lim, fan va innovatsiyalar tizimini 

takomillashtirishning qo‘shimcha chora-tadbirlari to‘g‘risida»gi PF-58-son Farmoni. https://lex.uz/uz/docs/-
8129755

2. O‘zbekiston Respublikasi Prezidentining 2026-yil 26-maydagi «Yangi avlod ilmiy kadrlarini tayyorlash 
va attestatsiyadan o‘tkazish tizimini takomillashtirish to‘g‘risida»gi PF-98-son Farmoni. https://lex.uz/docs/-
7594283

3. O‘zbekiston Respublikasi Vazirlar Mahkamasining 2026-yil 28-fevraldagi «Oliy ta’lim tashkilotlari milliy 
reytingini yuritish to‘g‘risidagi nizomni tasdiqlash haqida»gi 3783-son qarori.

4. Ta’lim sifatini ta’minlash milliy agentligi. Oliy ta’lim tashkilotlari milliy reytingi: talaba-o‘qituvchi nisbati 
indikatori natijalari (rasmiy tahliliy materiallar). - Toshkent, 2026.

5. Oliy ta’lim, fan va innovatsiyalar vazirligi. O‘zbekistonning 24 ta oliy ta’lim tashkiloti «THE Sustainability 
Impact Ratings-2026» reytingida Top-1000 talik ro‘yxatga kirdi: rasmiy e’lon, 2026-yil 25-iyun. - gov.uz.

6. Salmi J. The Challenge of Establishing World-Class Universities. - Washington, DC: The World Bank, 
2009.

7. Espeland W.N., Sauder M. Rankings and reactivity: how public measures recreate social worlds // 
American Journal of Sociology. - 2007. - Vol. 113, No. 1. - P. 1-40.

8. Sauder M., Espeland W.N. The discipline of rankings: tight coupling and organizational change // 
American Sociological Review. - 2009. - Vol. 74, No. 1. - P. 63-82.

9. Altbach P.G., Salmi J. (eds). The Road to Academic Excellence: The Making of World-Class Research 
Universities. - Washington, DC: The World Bank, 2011.

10. Hazelkorn E. Rankings and the Reshaping of Higher Education: The Battle for World-Class Excellence. 
- 2nd ed. - Basingstoke: Palgrave Macmillan, 2015.

11. Salmi J., Saroyan A. League tables as policy instruments: uses and misuses // Higher Education 
Management and Policy. - 2007. - Vol. 19, No. 2. - P. 24-62.

12. Marginson S. University rankings and social science // European Journal of Education. - 2014. - Vol. 
49, No. 1. - P. 45-59.

13. DiMaggio P.J., Powell W.W. The iron cage revisited: institutional isomorphism and collective rationality 
in organizational fields // American Sociological Review. - 1983. - Vol. 48, No. 2. - P. 147-160.

14. Anafinova S. The role of rankings in higher education policy: coercive and normative isomorphism 
in Kazakhstani higher education // International Journal of Educational Development. - 2020. - Vol. 78. - Art. 
102246.

15. Azimbayeva G. Comparing post-Soviet changes in higher education governance in Kazakhstan, 
Russia, and Uzbekistan // Cogent Education. - 2017. - Vol. 4, No. 1. - Art. 1399968.

16. Krouglov A. Modernisation of higher education in Uzbekistan: transforming quality assurance system 
and approaches // Society. Integration. Education: Proceedings of the International Scientific Conference. - 
2022. - Vol. 1. - P. 148-156.



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2026. № 8/1

Ingliz tili muharriri: Feruz HAKIMOV
Musahhih: Zokir ALIBEKOV 
Sahifalovchi va dizayner: Hasan MAQSUDOV

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga muallifl ar 

ma’sul. Tahririyat fi kri har vaqt ham muallifl ar fi kriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027




